
МІНІСТЭРСТВА АДУКАЦЫІ РЭСПУБЛІКІ БЕЛАРУСЬ

Накіроўваецца па электроннай пошце
23.05.2019 № 02-01-1175-Кол-(0)-0

ХХХХХХХХХХХХХХХ 
(для інфармавання зацікаўленых)

                                   

Паважаная ХХХХХХХХХХХХ!

У Міністэрстве адукацыі Рэспублікі Беларусь разгледжаны Ваш электронны зварот па пытанні арганізацыі адукацыйнага працэсу на беларускай мове ва ўстановах адукацыі. У рамках кампетэнцыі паведамляем наступнае. 
Аб стасусе дзвюх дзяржаўных моў на заканадаўчым узроўні і валоданні беларускай мовай дзяржаўнымі служачымі, педагагічнымі работнікамі 
Згодна з артыкулам 17 Канстытуцыі Рэспублікі Беларусь дзяржаўнымі мовамі ў нашай краіне з’яўляюцца беларуская і руская мовы. 
Артыкул 50 Канстытуцыі Рэспублікі Беларусь абвяшчае, што кожны мае права захоўваць сваю нацыянальную прыналежнасць, карыстацца роднай мовай, а дзяржава гарантуе свабоду выбару мовы выхавання і навучання.
Рэалізацыя вышэйназваных канстытуцыйных норм знайшла сваё развіццё ў Законе Рэспублікі Беларусь “Аб мовах у Рэспубліцы Беларусь”, Кодэксе Рэспублікі Беларусь аб адукацыі (далей – Кодэкс).
У адпаведнасці з Законам Рэспублікі Беларусь ад 14 чэрвеня 2003 г. “О государственной службе в Республике Беларусь” (у рэдакцыі ад 09.01.2017) валоданне дзяржаўнымі мовамі Рэспублікі Беларусь з’яўляецца абавязковым патрабаваннем пры паступленні на дзяржаўную службу.
У сваёй прафесійнай дзейнасці дзяржаўныя служачыя Міністэрства адукацыі пастаянна ўжываюць беларускую мову пры падрыхтоўцы нарматыўных прававых актаў, дакладаў, аналітычнай інфармацыі, адказаў на звароты грамадзян. Кадравае справаводства ў апараце вядзецца таксама на беларускай мове.
Згодна з артыкулам 21 Закона Рэспублікі Беларусь ”Аб мовах у Рэспубліцы Беларусь“ кiраўнiкi i педагагiчныя работнiкi сiстэмы адукацыi павiнны валодаць беларускай i рускай мовамi.
Аб адукацыі на беларускай мове
У адпаведнасці з артыкулам 90 Кодэкса дзяржава гарантуе грамадзянам права выбару навучання і выхавання на адной з дзяржаўных моў Рэспублікі Беларусь і стварае ўмовы для рэалізацыі гэтага права. 
Упраўленні (аддзелы) адукацыі (па адукацыі), спорту і турызму гар(рай)выканкамаў фарміруюць групы ва ўстановах дашкольнай адукацыі і класы ва ўстановах агульнай сярэдняй адукацыі (далей – УАСА) з беларускай або рускай мовай навучання на падставе сацыяльнага заказу, пажаданняў навучэнцаў і іх бацькоў (законных прадстаўнікоў непаўналетніх), у заявах якіх вызначаецца мова навучання. Канчатковае рашэнне аб стварэнні груп (класаў) прымаюць мясцовыя выканаўчыя і распарадчыя органы. 
Пры пастаноўцы на ўлік і (або) пры атрыманні накіравання ва ўстанову дашкольнай адукацыі бацькі маюць права звярнуцца з пісьмовай заявай ці выказаць пажаданне ў вуснай форме з вызначэннем мовы навучання для свайго дзіцяці. 
Развіццё сеткі ўстаноў (груп) дашкольнай адукацыі з беларускай мовай навучання і выхавання залежыць ад колькасці выхаванцаў, бацькі (законныя прадстаўнікі) якіх выказалі пажаданне аб арганізацыі адукацыйнага працэсу на беларускай мове, колькасці існуючых дзяржаўных устаноў, якія рэалізуюць адукацыйную праграму дашкольнай адукацыі на тэрыторыі адпаведнай адміністрацыйна-тэрытарыяльнай адзінкі. 
Пры залічэнні ў І клас УАСА для бацькоў прадугледжана кансультацыйнае тлумачэнне заканадаўства аб магчымасці выбару мовы навучання. 
У Рэспубліцы Беларусь дзейнічае 51 ўстанова вышэйшай адукацыі (у тым ліку 9 прыватных устаноў адукацыі), якія ажыццяўляюць падрыхтоўку кадраў для ўсіх галін эканомікі і сацыяльнай сферы. У адпаведнасці з артыкулам 59 Кодэкса аб адукацыі для атрымання вышэйшай адукацыі заключаецца дагавор. Грамадзянін мае права пазначыць пажаданую мову навучання падчас яго падпісання. У сувязі з гэтым у цяперашні час Міністэрства адукацыі не плануе ствараць установу вышэйшай адукацыі з беларускай мовай навучання. 
Такім чынам, нацыянальная сістэма адукацыі ў Рэспубліцы Беларусь стварае ўсе неабходныя ўмовы для пашырэння межаў выкарыстання беларускай мовы ва ўстановах адукацыі краіны. Беларуская мова з’яўляецца не толькі вучэбным прадметам, але і рэальным сродкам навучання і выхавання.
Аб заахвочванні педагагічных работнікаў, якія арганізуюць адукацыйны працэс на беларускай мове
У адпаведнасці з артыкулам 61 Працоўнага кодэкса Рэспублікі Беларусь (далей – Працоўны кодэкс) памеры аплаты працы работнікаў бюджэтных арганізацый, у тым ліку галіны адукацыі, устанаўлiваюцца Урадам Рэспублiкi Беларусь або ўпаўнаважаным iм органам – Міністэрствам працы і сацыяльнай абароны Рэспублікі Беларусь. Аплата працы работнікаў устаноў адукацыі вызначана пастановай Міністэрства працы ад 21 студзеня 2000 г. № 6 “О мерах по совершенствованию условий оплаты труда работников бюджетных организаций и иных организаций, получающих субсидии, работники которых приравнены по оплате труда к работникам бюджетных организаций” і залежыць ад тарыфнага разраду ў адпаведнасці з Адзінай тарыфнай сеткай работнiкаў Рэспублiкi Беларусь і тарыфнай стаўкі першага разраду, якая ўстанаўліваецца Урадам Рэспублікі Беларусь. Пры гэтым прадугледжана шэраг павышэнняў і надбавак, якія павялічваюць памер заработнай платы педагагічнага работніка.
За апошні час прынята пастанова Савета Міністраў Рэспублікі Беларусь ад 31 жніўня 2018 г. № 632 “Об установлении размера тарифной ставки первого разряда и повышении заработной платы отдельным категориям работников”, згодна з якой педагагічным работнікам павысіліся тарыфныя аклады года на 20 працэнтаў. Прынята пастанова Міністэрства адукацыі Рэспублікі Беларусь ад 22 студзеня 2019 г. № 10 “Об утверждении Инструкции о размерах, порядке и условиях установления надбавок педагогическим работникам бюджетных организаций”, у якой прадугледжана дыферэнцаванае павышэнне заработнай платы педагагічных работнікаў за асобныя віды работ. 
Устанаўленне іншых дадатковых грашовых выплат у цяперашні час Міністэрствам адукацыі не плануецца.
Разам з тым звяртаем увагу, што ў адпаведнасці з Працоўным кодэксам працоўныя і сацыяльна-эканамічныя адносіны паміж наймальнікам і яго работнікамі рэгулююцца калектыўным дагаворам. Калектыўным дагаворам могуць быць прадугледжаны палажэнні, якія ўстанаўліваюць памеры і ўмовы выплаты работнікам надбавак, даплат, прэмій, у тым ліку і за арганізацыю адукацыйнага працэсу на беларускай мове.
Дадаткова інфармуем, што па пытанні ўстаноўкі дарожных знакаў неабходна звяртацца ў Міністэрства транспарту і камунікацый Рэспублікі Беларусь.
У адпаведнасці з Законам Рэспублікі Беларусь ад 18 ліпеня 2011 года ”Об обращениях граждан и юридических лиц“ Вы маеце права абскардзіць адказ Міністэрства адукацыі ў суд у парадку, устаноўленым заканадаўствам.

Намеснік Міністра 							Р.С.Сідарэнка






02-01 Булаўкіна 222 65 31
02-02 Гарэлава 200 14 82
03-01 Куль 222 67 98
